
Umiedemede

Tupu nwaanyi aluo di, o kwesiri idi nkwadobe maka ihe ima aka di n’alumdi na nwunye. O bu
onodu a mere ndi ochocha jiri bagide nchocha a iji kowaputa udidi icho mma di iche iche, uru na
oghom di na nke obula nakwa uzo icho mma si akwalite obibi ndu ndi mmadu ¢ kachasi
umuagbogho ndi tozuworo ihe e ji nwaanyi eme. Nchocha a by nke ga-akpolite agury icho mma
odinaala Igbo dika otu uzo e si akwalite omenaala Igbo; a gbasoro usoro nchocha ndizima ebe e
weere atutu nchocha agburu dika ebe mgbakwasa ukwu. Njirime nchocha a by umuada Igbo ndi
na-agy akwukwo na Mahadum Alex Ekwueme nke Ndufu-Alike Ikwo na Steeti Ebonyi. Nchocha
a choputara na ochicho mma malitere n’oge gboo. Njiachomma ndi gboo na-eme ka ahu gbasie
mmadu ike, akwo murymury ma di 9go na anya. Ha gunyere: nzu, odo, okpaliko, uhie, uli na ihe
ndi 0zo a na-enweta n’osisi na ala nakwa ejiji di iche iche. Njiachomma ndi agba ohuru bu ndi
sitere n’aka ndiocha; e jikwa otutu ihe emeputa ha ebe otutu n’ime ha na-ebute gnya alaala na oria
di iche iche. Nchocha a choputakwara na ymu nwoke na-achokwa mma n’udi nke ha mana ndi
tara isi ya by ymu nwaanyi, o0 kachasi umuagbogho. Oke ntecha na-emechu nwaanyi ihu ¢ kachasi
ebe ndi na-etorubeghi ng. Icho mma di mkpa n’ezinaulg gbula n’ihi na ¢ na-akwalite mmekorita
di na nwunye ma si uzo ahu kwalite obibi ndu ha. A na-emepe obodo site n’icho ya mma. Ndi
ochocha turu aro na ¢ ga-adi mma ma a kwalite ngwaa njiachomma Igbo site n’igba ha na mkpo
ma mee ka o di mfe iji gaa njem; site otu ahu kwalite akunauba, azumahia na omenaala Igbo.

Okpurukpu okwu: Icho mma, umuagbogho, alumdi, nchocha agbury

MKkpolite

Ichgo mma bu ihe malitere kemgbe gboo. O bukwa otu uzo nke na-eziputa nkwenye, omenaala na
ebe onye si puta. N’ala Igbo, icho mma bu yzo ndi mmadu si akwado onwe ha iji di mma pury
iche n’thu/anya ndi 9z9. O bukwazi aguru ime obi nke nwere ike iwulite magbu wetuo mmuo
mmady mgbe ¢ no n’etiti ndi ogbo ya n’ebute icho mma. Nkowa a na-arutu aka na icho mma bu
nkwado mmaduy na-akwado onwe ya tupu o puta n’ogbo. Nke a kpatara e nwere ike iji si na icho
mma bu mbo nke kwesiri mkpachapu anya. Onye ¢ bula di ndu tozuru etozu icho mma; mana a
bia n’ala Igbo, icho mma na-aputakari ihe ebe ymu nwaanyi tumadi yumuagbogho no. O buru na



ndi ogbara ohury bido icho mma odinaala Igbo, 0 ga-enyekwa aka ikwado omenaala Igbo ma
mekwa ka ndi mba 0z9 mata na Igbo nwekwara uzo ha si eme nke a n’odinaala nke aka ha.

Icho mma n’etiti ymuagbogho Igbo bidoro mgbe e kere uwa, ya bu na ¢ bu nwa nwa tote ya ahuy;
kama usoro e si achg mma na ihe ngosiputa icho mma na-aga n’agba agba nakwa n’ogbo ogbo.
Icho mma nwaagbogho na-agbakwasikari ukwu n’ejiji ndi ogbg nakwa gburugburu ebe ha bi. Ya
mere, ichg mma ndi oge gboo jiri diwaga iche na nke ndi ugbu a.

Otutu mmadu na-aghota icho mma dika naani ntecha ihu nakwa ikpa uri onu mana nke a abughi
eziokwu. Ejiji na ntecha bucha usoro e ji acho mma. Ya by, na icho mma na ¢jiji na-agako nke na-
ebute nwada Igbo (nwa agboghobia) ji adi uchu ma na-agbakwa mbo etu o nwere ike iji kwalite
adimocha nke elu ahy nakwa ime ahu (isi, eze, onu, abu, mbo aka na ukwu, akpukpo ahu, n’ime
ahu nwaanyi) ya.

A ga-asi na ichg mma bu ihe di okputorookpu. Mgbe gboo, icho mma bu ochicho obi ma buru
mkpa ezinaulo ndi nwa ha tozuworo ilu di nakwa ezinaulp nke nwa ha nwoke zuworo ihe e ji
nwoke eme. Ma taa, icho mma dizi ka egwuregwu “onye gbuwe achara, onye gbuwe”. Nke a na-
ebute nduhie na njehie ufodu umuaka ndi na-etolite etolite n’otutu obodo taa. O na-ebutezi tigbuo
na zogbuo n’otutu ezinaulo, ogbaghara n’etiti nwanne na nwanne, nakwa echiche 0joo di iche iche
n’obodo. Etu o sila di, ederede a abughi maka nkocha kama ¢ bu mbg igosiputa usoro, uru na
oghom di n’icho mma ndi gboo, ndi ugbu a nakwa otu o siri gbasata ntozuoke ymuagbogho maka
alumdi na nkwalite omenaala Igbo.

Usoro Nchocha

Nchocha a bu nchocha agburu n’ihi na agburu obula nwere etu ha si acho mma. Mattarelli,
Bertolotti na Macril (2003) dere na nchocha agburu bu udidi nchocha ndizima nke na-eleru anya
na omenaala, mmekorita na ihe ndi ¢9zo metutara obibi ndu ndi mmadu na omenaala ha. Hogan,
Dolan na Donnelly (2009) kwenyere na nchocha agburu na-eleru anya obere maobu nke oma n’ihe
ndi na-emetuta omenaala; ochocha maobu ndi nchocha na-eme nke a site n’imikpu onwe ya magbu
onwe ha n’omenaala nakwa obibi ndu ndi obodo ahu iji hu na e nwetara njiatyle a tury anya nke
oma. Okeke (2017) dere na nzikorita ozi bu uzo mmadu na ibe ya si enwe mmekorita magobu
ekerita oke echiche mana otutu akuku maobu alaka nzikorita ozi anaghi adabacha n’ihi nghotahie
a na-ahuta n’etiti okwuu/odee na gnuu maobu oguu maka ndiiche agburu ha si na ya puta, ndiiche
ogo ha magbu etu ha si gudebe akwukwo. O gara n’ithu kwuo na amuymamu nzikorita 0zi na
nchocha agburu na-eme ka akparamagwa di iche iche a na-ahuta n’obodo chawaputa site n’ileru
anya na mmekorita na omenaala ndi. Nader (2011) dere na otutu ndi ochocha anaghi ahuta atutu
nchocha agburu dika atutu nchocha kama ha na-ahu ya dika usoro nchocha mana nke bu eziokwu
bu na ¢ bu atutu nke na-esi n’otutu uzo, otutu echiche na amamihe esere njiatule ya site n’iji usoro
di iche iche ndi nke ihe ndi na-achikwa ha bu otutu iwu nkwekorita na nke agba ochie. Ebe icho
mma ymuagbogho na nkwadobe ha maka alymdi bu ihe malitere na gboo n’ala Igbo ma burukwa
nke metutara omenaala, atutu a dabara nke oma na nchocha a.

Icho mma: Ihe E derela Gbasara Ya

Igbo si na ¢ bu anya ka e ji ama oka chara acha. The nwata ruru ogo ya abughi akpiri. QO bu nke a
mere Zaman (2005) jiri dee na gchicho mma abughi naani mmadu ka ¢ na-emetuta n’ihi na a na-
achokwa obuladi obodo na ihe ndi 0z¢ di n’ime ya mma. Massoro (2016) kwuru na a bia n’obodo,



a na-egbutu osisi di iche iche nke mbunuche e ji eme ya bu ikwalite mmepe obodo; mgbe a na-
emepe obodo, a na-acho ya mma. Nka ochicho mma malitere n’oge gboo, mgbe ndi mmadu na-
ese ithe di iche iche n’ahu maka nkwadobe emume maobu oriri di iche iche ndi metutara
okpukperechi, agha, alumdi na emume ndi 0zo di iche iche. A bia n’ala Afrika, agba maobu odidi
akpukpoahu nwaanyi na-adi mkpa nke ukwu n’ihi na ymu nwoke na-enwe mmasi ily ymy nwaanyi
ndi agba ahy ha na-acha ocha karia ndi nke agba ahu ha di oji. Ndi nwoke ahu na-enwekwa mmasi
ikwu ugwo isi garala onu mgbe nwunye ha na-acha ocha. The o kwuru adabachaghi ka o si di n’ala
Igbo n’ihi na Igbo kwenyere na ¢ bu agwa bu mma opuruiche nwoke obula na-achg na nwaanyi.
Guthrie (2008) kwuru na agury idi ka ibe emeela ka ymy nwaanyi nwee mmasi ebe ude di iche
iche di ma sikwa n’otu aka ahy na-akwalite akunauba ndi na-azy ahia njiachomma. Mansor na
Yaacob (2010) kwenyere na nke a bu ohere diiri ndi na-aru ude agba ocha inweta ego n’agbanyeghi
na a bia n’obodo di iche iche, na a na-¢ji otutu ihe dika mmadu idi ogologo, girigiri na odidi ahu
mmadu ndi 0z¢ eziputa udidi mma mmadu mara. Mana udi nkowa ahu ndi ahy agbanweela n'uwa
taata n’ihi na a na-agbanwerita agba ahu mmadu, aji mbubuanya na ihe ndi 0z9.

N’aka nke 0zo, Taga (2012) dere na n’agbanyeghi na ndiiche di n’etiti ymy nwoke na ymu nwaanyi
banyere agury ihe di mma; nchocha niile e merela banyere icho mma gbakwasara ykwu naani
n’ochicho mma ymy nwaanyi n’ihi na ebe mgbadoukwu ndi nwoke na ndi nwaanyi abughi otu.
Icho mma abughi naani ebe umu nwaanyi no ka ¢ na-agbakwasi ukwu. O bu ya mere Buss na
Schmitt (2011) jiri kwuo na alumdi na nwunye ezinaulg otu mkpuke bu nke na-agawanye n’ihu
ma o buru di na nwunye ndi letara onwe ha anya, nwee ihunanya na nkwanye ugwu ebe ibe ha no
mana ¢ bury na nwoke na nwaanyi anaghi eleta onwe ha maka agury onye nke ha, o puru ime ka
ezinaulo maobu alumdi ahy dalaa azy. Gill, Henwood na McLean (2005) kwadoro nke a mgbe ha
kwuru na icho mma na-emetutazikwa umu nwoke etu o si emetuta umy nwaanyi n’ihi na otuty
umu nwoke na-enwe mmasi ibi ndu ndi ga-enyere ha aka idi ka ha di na ntorobia. Site na ntucha
ndi ochocha ndi anyi tulere, o doro anya na mmadu ¢ bula di ndy nwere mmasi idi mma n’anya
ibe ya maka na ihe di mma na anya gbara akwukwo. Qzokwa, e nwere ngwa otute na ndi
mgbakwunye di iche iche ndi e ji achg mma iji kwalite odidi na obibi ndu ndi mmadu. Ndi mmadu
na-achokwa gburugburu ha mma iji kwalite obibi ndu ha. Ya mere ihe niile banyere icho mma
n’uche mmadu bu maka ahu uto na nkwalite obibi ndu.

Njiachomma

O doro anya na mmadu niile ng n'uwa nwere etu ha si acho mma mana ¢ bu ymy nwaanyi kacha
acho mma n’yzo putara ihe n’ihi odidi na udidi ngwa di iche iche ha ji akwalite mma ha. Qzokwa,
n’agbanyeghi ebe nwaanyi si puta magbu okpukperechi ya, o ga-enweriri otu uzo maobu 0zo o si
acho mma ¢ kachasi mgbe a na-atu anya na o tozuola ihe e ji nwaanyi eme. Ngwa ndi ahu ha ji
acho mma ka a mara dika njiachomma. Singh (2010) kowara njiachomma dika ngwa ndi e ji edobe
ahu mma, ndi e ji eme ahu ka ¢ di ocha ma ndi e ji akwalite mma anya ahy mmadu. Claeyssens
(2009) dere na njiachomma ndi ahu na-aputa ihe n’udi ihe ntechasi di iche iche dika udeahy, udeisi,
eterete onu na nke anya. O nwekwara ike iputa n’udi ihe mgbakwunye dika mgbakwunye ntutu
anya. Bloch na Richins (1992) dere na njiachomma bu ihe ndi mmadu na-ete magbu gbakwunye
n’ahy iji nweta ezi mmekorita na uru mmekorita mmadu na ibe ya. Cash na Cash (1982) kwadoro
ndi a ma kwuo na otu ihe kasi akpolite mmug ndi mmadu ichg mma bu mmadu inwe mmug adighi
mma nke onwe ya ma site etu ahu wezuga enweghi nkwanye ugwu onwe. Anyi si etu a lee ya anya
nke oma, anyi ga-ahuta na ¢ bughi naani umu nwaanyi na-agba mbo iwezuga enweghi nkwanye



ugwu onwe mana nke bu eziokwu bu na otuty umu nwoke achoghi ima mana nwaanyi niile choro
ima. Beausoleil (1992) kwuru na ymu nwaanyi nwere udidi njiachomma di iche iche ha ji acho
odidi mma di iche iche. Ha na-agbanwekwa ha n’ubochi di iche iche; otu ihe kacha akpolite mmuo
ha igbanwe udidi njiachomma ha bu n’ihi atumanya emereme magbu ihe ima aka ndi nke ha turu
anya na ha ga-ezute n’ubochi ndi ahy. Cash, Dawson, & Davis (1989) kwadoro nke a mgbe ha
kwuru na njiachomma di iche iche by ndi a na-agbanwe n’onodu magbu ebe di iche iche n’ihi na
ha na-eme ka ymu nwaanyi nwee ahu uto na nkwanye ugwu onwe n’ebe maobu onodu di iche
iche. Nash, Fieldman, Hussey, Lévéoue, na Pineau (2006) kwadoro nke ahy ma kwenyekwa na o
na-eme ka ithu ymu nwaanyi maa mma. Ya mere, ngwaa njiachomma bu ihe di iche iche ndi
mmadu ji akwalite mma ihu ha, akpukpo ahu nakwa obibi ndu ha na mmekorita ha na mmadu ibe
ha. A bia n’ala Igbo, e nwekwara njiachomma o¢dinaala di iche iche dika uhie, 0do na uri ndi na-
arukwa udi oru ndi ahu anyi ruturula aka na mgbago.

Icho Mma mgbe Gboo

Mgbe gboo, icho mma bu otu uzo e si egosiputa na nwa nwaanyi etozuola ihe e ji nwaanyi eme
n’ezinaulg. Ya bu na icho mma nwere ihe ¢ na-arytu aka. O nwere ugwu puru iche ma na-egosiputa
ithe iritba ama. Mgbe nke a na-eme, ezinaulo na-agba mbg ikwadoro nwata nwaanyi a iso ndi ogbo
ya ruo mgbede ma puo ahia. Q na-abu ihe onu nye ezinaylg agbanyeghi na a na-emefuru ya ezigbo
aku na uba.

Iru Mgbede dika oge Ochicho Mma Umu Agboghobia

Igbo kwenyere na ¢ na-abu a juchaa ‘onye muru?’ a juwazie ‘onye na-aly?’ Icho mma
umuagbogho ndi gboo na-agbadokari ukwu na nkwado aluymaly. Iru mgbede bu usoro ¢ozuzu nke
nwata nwaanyi Igbo na-anata n’aka ndi nne nwaanyi no n’ezinaylo ebe a myury ya maka nkwadobe
alumaalu. Nke a kpatara na mgbe elu bu ala ¢sa, icho mma bu otu uzo nwata nwaanyi ji egosi
ntoputa ya dika agboghobia. O na-ebido n’agbata afo iri na ise nakwa iri na asatg. Ya by, na icho
mma abughi njo magbu okpukpere arusi dika ufodu mmadu na-eche, kama o bu otu uzo ezinaulo
ndi Igbo ji agwa ohanaeze na nwa ha nwaanyi ezuola ihe e ji nwaanyi eme. N’ebe ndi mury
nwagbogho ahu ng, ¢ na-abukari nkwado ihe nlere okaibe na mkpata aky. Ekwealor (2010) kwuru
na ‘iru mgbede bu otu n’ime mmemme ntoputa ndi Igbo na-emere ymu ha ndi nwaanyi mgbe ha
tozuru agboghobia ma ruokwa ogo ilu di ...o bukwa oge e ji agba ya ume maka agwa oma o kpara
dika nwaagbogho’. Nkowa ya gosiri na ¢ bu nwata nwaanyi omume ya buteere ezinaulo ya obiuto
na-enweta udi nkwanyeugwu a. Ubesie (2010) dere na mgbe nwoke luru nwaanyi choro ka nwunye
ya lota na ¢ ga-apara mmanya jee gwaa ndi 0go ya na ya choro ka nwunye ya lota bia biri na be
ya. Nwaanyi ahu na-enwe ohere iru mgbede na be di ya magbu be nna ya dika nkwekorita di ya
na ndi be nna ya si di.

N’oge iru mgbede, otu n’ime ihe ndi a na-akuziri nwagbogho bu etu o si akwado onwe ya maka
1di mma n’anya, ya by, icho mma nakwa nnabata ndi 0go; a na-ejikwa ohere ahu chog ya mma
meekwa ka o na-eto akpiri (Okafo & Ewelukwa, 2012). A na-eru mgbede site n’ ikwusi nwata
nwaanyi ahu ime ihe ike gbula n’ulo dika ikpata nku, iga ugbo na ichu mmiri ma kpobata ya n’etiti
ndi nne nwaanyi ka ha kuziere ya usoro akparamagwa na nlekota ezinaulp. Dika otu n’ime ihe a
na-akuziri onye na-eru mgbede kowara na a na-achg mma, a na-eji ngwa ndi puru iche chogo mma
di 0go igosi etu obi di onye ahy. Ngwa njiachomma ndi ahu gunyere thi€, 0do, tiro, iz nakwa uli
di iche iche . N’ala Igbo, ufodu n’ime ihe ndi a buchaa ogwu n’uzo nke ha. Otu e si tee nke ¢ bula
nwere ihe ¢ na-akowaputa mana ¢ di mkpa ikowa na ite uhie, odo na nzu, dika ngwa mma, na-



eme ahu ka ¢ na-akwo murumury ma wezuga korokoro mgbe niile. Ubesie (2010) dere na mgbe
gboo, nwaanyi na-eru mgbede na-ete mmanu nri oge ufodu n’ihi na ndi Igbo kwenyere na mmanu
nri na-eme ka ahy mmadu kwoo murumury. Umuaka bi n’ogbe ahu na-abiakwa enyere nwata
nwaanyi ahu aka igwe uli, odo na ihe ndi 9zo. Umu aka ndi ahu na-etekwa ha n’ahu nke ha tupu
ha alaa.

Qzo dika ibe ya bukwa na mgbe a na-eru mgbede, e nwere ¢jiji di iche iche umuagbogho ji akwalite
mma ha. Ha bu ihe ndi ahu mmadu nwere ike iyikwasi n’ahu iji weputa odiich¢ na odidi chi ya.
Ihe ndi ahy gunyere jigida, nki nke e ji uri egbuo (tattooing), ntutu isi chichangolo, okpoo, nja,
odu nakwa ggba (bracelets), ogba aka (beads), atikpa (mpeteri na mbenukwu), olongbo nakwa ihe
ndi 9zg sokwa na-egosiputa icho mma.

A na-agba mbo hu na nwagbogho ahu riri nri di mma dika nri ji na ofe di mma nke e jiri azu okpo
gbara agba na okporoko tee; nke a nwere ike buru ofe nsala magbu ofe akwukwo nri di iche iche
0 kachasi ndi na-amasi ya. A na-enyekwa nwata nwaanyi ahu mkpuru osisi di iche iche ¢ ga na-
ata maobu siere ya akwukwo nri di iche iche nakwa nri ndi 9z9. Ubesie (2010:33) dere na mgbe
nwaagbogho no n’onodu a choro ipu ahia ka obodo hu ya, “O ga-ewere odo, uhie na uri, choo
onwe ya mma, were ihe olu a na-akpo aka yiri, gbara mgba aka ga-enye ya ebube, kee udi isi a na-
akpo ojongo, magbu isi elu isi ekwulu dika obodo di iche iche si akpo ya na be ha.”

Mgbe nwagbogho a no n’ime ulo kwusiri oru ugbo magbu ikpata nku, ahy nwata nwaanyi a na-
adi pokopoko na-amuke amuke, ma na-etu akpiri. E dezie nwata di etu a odo, uri magbu gbuo ya
nkin’ahuy, o buruzie “uwa bia lere”. Ahu di etu a na-atu nwa nwoke obula n’anya ma na-etu nwoke
obula zuru ihe e ji nwoke eme akpiri ma kwanye ya n’ime ngwangwa kpebie iku aka n’uzo nna
nwata di etu a n’enweghi obi abuo maobu iwe (ma ¢ buru na e jighi mpu mara ezinaulo di otu a)
kama ¢ na-eji ndidi na olileanya bido meewa akuy n’isi nwaanyi ahu. Ufodu usoro ndi a adighizi
na ndu ndi ugbu a. Ya mere nchocha a ji burykwa uzo e si akpolite mmuo ndi ugbua ka ha mata
na omenaala Igbo akwadoghi okoro erughi eru wara 9godo maka na ¢ bu anya ka e ji ama ¢ka kara
aka.

Ichg Mma Ndi Ugbu a.

Taa, odidi icho mma agbanweela. Oke ngwangwa na enweghi ndidi anyi butere anyi ighota
mkpury mgbe o chara acha ma mgbe ¢ na-achaghi acha. Icho mma enweghizi ugwu. O buzi jje
oke n’ohia, ngwere n’uzg. Q na-ahiazi ahu ikowaputa nwata n’etiti nwagbogho nakwa onye nne
n’ihi na nwata nwaanyi na-ebidozikwa n’afo choro mma puta uwa. The ndi kpatara nke di otutu.
Ka anyi tulee ha.

Obibja Ndi Qcha

Site na obibia ndi ocha biara n’ala Igbo, otutu ihe mgbanwe biara di. Okpukperechi na nkwenye
biara gbanwee. Qbibia ndi ocha mere ka ihe ndi ahy bu nsg na ary n’ala anyi mgbe gboo biazia
bury ihe ndi na-ewu ewu n’uwa taa. QOmumaaty, umuagbogho ufodu ara juru obi na-egosi
nkaramanya nakwa ntozuoke dika ndi mara ihe ekwe na-aku site n’iky 9yi magbu mutara nwoke
akwubeghi ugwo isi ha nwa ma werekwa ya na-anya isi. Umu agbogho na-emefu oke ego n’igote
uhie bekee na ude oke onu ahia ndi e jiri ngwa ndi bekee kporo ‘chemical’ meputa iji kwado onwe
ha maka njeghari n’oge erughi eru iji gosi oyi na ha makwa nke ekwe na-aku. N’ihi nke a, ekworo,
anyaufu na anyaukwu abataala n’etiti ymuagbogho na-ebutezi tigbuo ma zogbuo na echiche 9joo



di iche iche n’ogbe nakwa n’etiti ndi oyi. N’ihi na anyi na-anabata ma na-akwagide ihe ndi a, mbo
ikuziri nwa agbogho etu e si achg mma n’uwa ugbu a adighizikwa ire; ikwa nka choo mma buzi
ihe akuko ifo. O bu ya mere nchocha a ji buru okpukpo oku nye nwa Igbo obula maka ilaghachi
n’omenaala anyi nke nozi na nsogbu ugbu a.

Onodu Akunauba:

Mgbe gboo, nwaanyi naara aza oriaku mana taa, ¢ na-erikwanu nke onye kpatara? The mgbanwe
adila n’onodu akunauba ndi Igbo. Ego anaghi ezukwa ite ezigbo ofe. Ma nwoke ma nwaanyi na-
aruzi oru iji mara ma ego, ¢ ga-ezu. Q bughizi naani nwoke na-achu ego; nwata na-achuzi ego,
agbogho na-achy, nne nwaanyi na-achukwa ego. N’otutu ezinaulo taa, 0 buzi ymu nwaanyi ka ¢
diiri izu ezinaulo ha nri ma nye ha ezi nkwado. Nke a na-akpatazi na ymu nwaanyi ugbu a na-esite
na nwata gbawa mbo agamnihu ha; ha enweghizi ohere iri nri Igbo a kworg aka sie magbu ka ha
choo onwe ha mma puru iche dika ndi Igbo. N’ihi ya, ymu nwanyi na-eme ngwangwa zuta ma na-
anya uhie na odo bekee n’ihu ha kwa ubochi iji gosi na ha ka sokwa biri. Oke ntecha, mkpata ego
na ahia icho mma ugbu a, na-adg nwaanyi alighili ma mee ka nwaanyi puo n’egwu oke ngwangwa.

Obibia ndiocha wetakwara ihe 0jo ndi zobere onwe ha na nke oma ha wetara. Otu n’ime ha bu
igba akwuna akwuna nke a mara dika ashawo. Otuty na ndi na-aru udi oru a bu ndi na-eme ya ka
ha kpata ego; ha na-etechakwa onwe ha nke ukwuu 1ji mee ka ha maa mma n’anya ndi na-atunyere
ha na mgbere ike ha maobu ka ndi marala ha na mbu hapu ihido ha ama mgbe ha na-aru oru ihere
a. Ndi nke nwoke n’aka nke 0zo buzi ndi ohi na ndi ntoro.

O bu eziokwu na ichg mma ugbu a buzi ihe ymuyaka na okenye, ihe ewu na okuko na-emezi site
n’iji pankek, okpa na iku aga bekee, ude bekee, dgz. na-enye onwe ha nsogbu, ihe nghomahia di
iche iche dika oria kansa akpukpoahu na ndi nke 0z¢ na-esitekwa na ‘chemical’ e ji ruputa ufodu
ndi a abia. Nchocha a bu uzo 0z9 e ji ekwugide ajo agwa di iche iche ndi a na-ahuta n’ala anyi taa.

Icho Mma Umuagbogho na AE-FUNAI

Ebe obula nwoke na nwaanyi ng, a na-achg mma na ya n’ihi na ymy nwaanyi na-achoro umu
nwoke mma ebe ufodu ymu nwoke na-achokwara ymu nwaanyi mma. A na-ahutakwa udi onodu
an’AE-FUNAI. AE-FUNAI bu aha ichafu Mahadum Alex Ekwueme nke di na Ndufu Alike Ikwo
nke Steeti Ebonyi. N’ezie, ufodu na-ete ntecha na-enweghi usoro, chere na ¢ bu ya bu ichg mma.
Otutu yumuagbogho na ndi nne nwaanyi na-acha ododo na uhie uhie mgbe ha na-aga akwukwo
maobu oru bekee site n’inya Mary Kay, okpaliku nakwa ndi otu ya n’ihu ha. Ma na ha amaghi na
ha jogburu udele ma sigbuo nkakwuy.

0zo, ha amaghi na ngwa ntecha bekee ndi a na-esekpo ihu umy nwaanyi ma mee ka ha kaa nka
n’ike. Nke 0jo ya bu na mgbe onye ntecha nwere ka o si kwusi, ahu niile ¢ kachasi ihu ya ga-
agbanwe buru oke rie 0 nwuo; ya mere otutyu umu nwaanyi, o0 kachasi umuagbogho, na-eji ejiji nke
ha site n’igba otg. Oto a nwere ike buru oto obi ha nke na-eziputa ara ha na ma ¢ bu igba azy ha
oto gosi uwa na ha so na ndi ara uwa ohuru na-apu. Nke ka njo bu na ha amaghi ejiji kwesiri
ekwesi maka uloakwukwo, oriri anyasi na mmemme di iche iche. Ha na-eji akwa di oke onu puo
oriri ma were nke e ji apu oriri jee ulg akwukwo. Uta adighiri ha n’ihi na ¢ na-abu nne ewu na-ata
agba, nwa ya a na-ele ya anya n’onu.

Otu ihe myiri gbara okpurukpu na nchocha a bu na ymuagbogho ndi gboo ma ndi ugbu a na-acho
mma maka ymuy nwoke. A na eji umu ihe ntecha na nke mgbakwunye na ¢jiji di iche iche acho



mma. Mana ebe 0 bu naani ymuagbogho tozuru ihe e ji nwaanyi eme na-acho mma mgbe gboo,
n’ywa ugbua onye gbula na-emezi ka o si sQ ya gkachasi n’ezinaulg ebe nne na nna achgghi ima.

Ndi gboo ji odo na uhie ¢dinaala acho mma ma na-agwo oria ufody ma na-eme ka ahuy nwa
nwaanyi na-amuke mgbe obula mana ndi ugbu a jizi ihe ntecha ogbara ¢ohuru di iche iche, ndi
enwebeghi oria e ji aka ha na-agwo maobu egbochi, na-achg mma nke ha ebe ufodu na-anyachu
onwe ha anyachu site n’oke ntecha nke ahu ha anabataghi. Njiachomma ndi ugbu a na-efu ego
mana nke ndi mgbe gboo bu aka bia ykwu abia; nke ugbu a na-abuzi ibu nye umuagbogho ma na-
ewetakwara ha uko ego. N’oge gboo, icho mma na-enyere umuagbogho aka imyta nka mana ndi
ugbu a enweghizi oge imuta ya magbu kuziere ndudugandu ndi na-eso ha ¢ kachasi
umuagboghobia ka e si akwa nka icho mma omenaala dika ¢ diiri na mbu.

Nchikota, Mmechi na Aro

Nchocha a bu uzo e si akpolite mmuo ndi ugbua ka ha mata na omenaala Igbo akwadoghi Okoro
erughi eru wara 9godo nke a na-ahuta ebe ndi na-eto eto ng n’uwa taata. Omenaala Igbo na-adalazi
azy ma burukwa nke e kwesiri ikwalite akwalite. Icho mma bara uru mana nke bu eziokwu bu na
ogori machaa mma ma o nweghi agwa, ego ¢ jiri zuo ya laara n’iyi. Nchocha a bu nke omenaala
nke a gbasoro usoro nchocha ndizima ebe ¢ were atutyu nchocha agburu were mee ya. Njirime
nchocha a by umuyada Igbo ndi na-agy akwukwo na Mahadum Alex Ekwueme nke Ndufu-Alike
Ikwo na Steeti Ebonyi. Nchocha a choputara na gchichg mma malitere n’oge gboo. A kowara na
njiachomma ndi gboo gunyere: nzu, odo, uhie, uli na ihe ndi ¢zo nakwa ejiji di iche iche. A
choputakwara na njiachomma ndi agba ohuru bu ndi sitere n’aka ndiocha magbu site na mmetuta
ndigcha. E jikwa otutu ihe emeputa ha ebe otutu n’ime ha na-ebute onya alaala na gria di iche iche.
Nchocha a choputakwara na ymu nwoke na-achokwa mma n’udi nke ha mana ndi ¢ kachasi anu
oku n’obi bu ymu nwaanyi o kachasi umuagbogho. Oke ntecha abughi icho mma maka na ufodu
na-esite na mmasi ha nwere ichg mma mezie onwe ha ihe na-akpa ochi n’ihi na ha na-adi ka ihe a
piiri api magbu nke sere ese nke na onye mabu ha agaghizi ama ha. Icho mma di mkpa n’ezinaulg
obula n’ihi na ¢ na-akwalite mmekorita di na nwunye ma si yzo ahy kwalite obibi ndu ha. Mmepe
obodo na-amalitekwa site n’ichg obodo mma gburu na ihe ndi 9zo di iche iche na-akwalite obibi
ndy. Ndi ochocha a na-aty aro na e kwesiri ichoputa ihe ndi mejuputara ngwa ndi ahu e ji acho
mma odinaala Igbo iji nye ntuziaka maka ichekwaba ha, gbaa ha na mkpo di mma ma hazigharia
ha maka azymahia nye ywa na njem ma sikwa uzo ahun’ihi na a ga-esite etu kwalite akunauba ala
Igbo ma meekwa ka ohere oru diiri ufodu ndi mmaduy. Ime omumu gbasara mkpolite na nkwalite
ozuzu nwata nwaanyi Igbo obula n’uzo odinaala ga-enyere nwatakiri aka inwe ntukwasi obi n’ime
onwe ya ma nwee ike ikwunwu okwu ebe ndi ogbo ng. QO ga-abukwa ihe imepe anya nye
umuagbogho ikwanyere onwe ha ugwu ma mata mgbe ha tozuru ihe e ji nwaanyi eme.

